
vegniu concludiu, ch' ei vegni fatg in brat denter las duas parts. Us

d'Andiast cedien giu tut lur part «Denter auas» als de Yuorz. Encun-
tercomi duei a «Badugns» vegnir mess tiarms culla determinaziun,
ch'ils d'Andiast mantegnien el «Stretg» in mir, sinaquei ch'il muvel
de Vuorz sappi bue ir giu «Badugns» ed il muvel d'Andiast possi
buc ensi.

Ina ulteriura sentenzia davart il manteniment dil fos e della seiv denter
las alps d'Andiast e Vuorz porta l'annada 1661.

Igl onn 1907 ei vegniu eregiu ina stupenta seiv-fier en pei dil fos e

dacheudenvi ha mintgin saviu guder il siu, senza ch'ina part caschuni donn

a l'autra.

Igl onn 1904 ha Andiast tras atgna iniziativa obteniu sin via d'antici-
paziun e suenter haver superau grondas difficultads ina via communala che

ei segiramein stada d'engrau al vitget sin teissa spunda.

Splendur serasa sin tuts mauns
Vi sils glatschers, giu en ils plauns.
Paliats van ora de ses egls,
Umbriv' e glisch fan lur turnegls.
Rasond splendur ad ault quel va,

Il grond sulegl,
El pren il mund
En siu possess.
Il retg, il grond sulegl.

Levada dil sulegl sil Mundaun

Sur cuolms e vais egl orient
Il di entscheiva a spluntar,
Mo levamein igl egl encorscha
In ur de glisch empau pli clar.

O bial' aurora, ti comparas,
Ti surdoreschas pezzas claras.
Ti rasas or'sul scaffiment
La clara glisch dil di stupent.
O bial'aurora clara glisch.

Umbrivas cheu svaneschan,
lis cuolms glischonts leu creschan

Las stgiradetgnas tschessan,
Valladas beiber lessan

Ils radis terlischonts,
La caulda glisch.
Il retg, il retg, il grond sulegl
El stat sin porta plein smervegl!

Sur Flurin Camathias

